
Ari du, ari du, baina atertuko du.

Argazkia: Pham Trung Kien
Pixabay baimena

Argitu du.

Eguraldiaren eta eguratsaren egoera eta 
aldaketak  adierazten dituzten hainbat aditz 
ditugu euskaraz. Hona zenbait:

aldatu, altxatu, argitu, atertu, berotu, 
epeldu, freskatu, gautu, goibeldu, 
hormatu, hoztu, ilundu, jaso, laburtu, 
lainotu, lanbrotu, leitu, lurmendu, 
luzatu, zabaldu, zuritu…

4



Euskara ZerbitzuaEHULKUren aholkuak
Eguraldi-aditzak (1)

DU erregimeneko aditzak dira, eskuarki¹. Ez 
dute subjekturik. Inpertsonalak dira.

Batzuetan, osagarririk gabe erabili ohi dira:

• Argitu du.

• Atertu du.

• Berotuko du gaur.

• Freskatu du.

¹Izan ere, DA erregimena ere onartzen dute aditz hauetariko batzuek. Esaterako, ILUNDUk: 
‘Ilundu zen arte eduki zuen bere etxean gordeta’.

◊

5



Euskara ZerbitzuaEHULKUren aholkuak
Eguraldi-aditzak (1)

• Gautu zuen, eta bertan ostatu hartu nuen.

• Hoztu du.

• Haizea ipar aldetik da; gaur hormatuko du.

• Ilundu du.

• Lainotu zuen eguerdian.

• Lurmendu du.

• Elurra egin du, baina ez du zuritu.

• …

◊ Osagarririk gabe (adibide gehiago): 

Besteetan, osagarriren bat lagun izaten 
dute. Hona zenbait adibide:

• Bihar ere argituko du eguna.
*Bihar ere argituko du egunak.

• Haizea aldatu du.

• Haizea atera du eta leihoak ixtera noa.

• Elurra atertu du.

◊

• Asko epeldu du eguraldia.

• Joan den hamabost egunean asko freskatu
du eguraldia.

• Eztitu du denbora.

• Goxatu du gau-giroa.

• Hoztu du eguraldia.

◊ Osagarriren bat lagun (adibide gehiago): 

• Denbora lanbrotu du.

• Trumoia joko du iluntzea baino lehen.

• Haize hotza mugitu du berriz.

• Eguna zabaldu zuenean¹, oso urduri zegoen
faraoia. Elizen arteko Biblia, Hasiera 41,8

• Goiza urratu zuen. W. Goethe, Hautapen ahaidetasunak. Euskaratzailea: 
X. Mendiguren Bereziartu,1992.

¹ZABALDU aditzak ere onartzen du DA erregimena: ‘Eguna zabaldu zenean, ibaira joana
zen gure txori txiki txilibitaria’.

◊ Osagarriren bat lagun (adibide gehiago): 

Badira beste zenbait aditz-egitura eguraldiaren eta 
eguratsaren egoera eta aldaketak  adierazteko. 
Beste fitxa batean jorratuko ditugu horietako 
batzuk¹:

• Izena+ ad. kopulatiboa (IZAN): Euria da.

• Izena/Adjektiboa/Adberbioa + ad. kopulatiboa (EGON): Ateri 
dago. Bero dago. Oskarbi dago.

• Izena + aditz progresiboa (ARI/JARDUN): Euria ari du. Elurra 
dihardu.

• Izena + IBILI: Haizea dabil (*Haizea dago)

• Izena + EGIN: Euria egin du goizean.

¹Arteatx&Artiagagoitia 2018ko eskemari jarraikiz. Moldatua.

• Izena + EKARRI: Euria dakar

